
– обеспечивать кадровое и методическое сопровождение инклюзии; 
– создавать условия для междисциплинарного взаимодействия специалистов; 
– организовывать методические объединения по инклюзивной практике; 
– укреплять материально–дидактическую базу. 
Родителям рекомендуется: 
– поддерживать положительное отношение к математическим задачам; 
– использовать бытовые ситуации для практики счѐта и сравнения; 
– избегать негативных сравнений и давления на результат; 
– усиливать эмоциональное подкрепление и интерес ребѐнка. 
Системный характер данных рекомендаций отражает реальную много–

субъектность инклюзивного процесса и позволяет рассматривать мотивацию не 
только как внутренний компонент личности, но и как результат образовательных 
взаимодействий. 

Аңдатпа 
Бұл мақалада инклюзивті білім берудің теориялық негіздері, Қазақстандағы қазіргі жағдайы 

мен даму перспективалары талқыланады. Мақалада педагогикалық қолдау жүйесі, бағалау әдістері 

және білім беру инфрақұрылымын дамыту қажеттілігі жан–жақты қарастырылады. Инклюзивті 
білім берудің негізгі қағидаттары – теңдік, толеранттылық және әртүрлілік құндылықтары атап 
ӛтіледі. Сондай–ақ, мұғалімдерге қойылатын кәсіби талаптар мен қоғамдағы ақпараттандырудың 
рӛлі кӛрсетіледі. 

Түйін сөздер: инклюзивті білім беру, педагогикалық қолдау, тең мүмкіндік, саралап оқыту, 
бағалау жүйесі.  

 
Аннотация 

В данной статье рассматриваются теоретические основы инклюзивного образования, его 
текущее состояние и перспективы развития в Казахстане. Подробно анализируются система 
педагогической поддержки, методы оценивания и необходимость развития образовательной 
инфраструктуры. Особое внимание уделяется основным принципам инклюзивного образования: 
равенству, толерантности и ценности разнообразия. Также освещаются профессиональные 
требования к педагогам и роль информирования общества. 

Ключевые слова: инклюзивное образование, педагогическая поддержка, равные возмож–
ности, дифференцированное обучение, система оценивания. 

 
Annotation 

This article discusses the theoretical foundations of inclusive education, its current state in 
Kazakhstan, and future development prospects. The paper explores the pedagogical support system, 
assessment methods, and the need to enhance educational infrastructure. The main principles of inclusive 
education–equality, tolerance, and the value of diversity–are highlighted. Additionally, it emphasizes 
professional requirements for teachers and the role of awareness–raising in society. 

Key words: inclusive education, pedagogical support, equal opportunity, differentiated learning, 
assessment system. 

 

Қазіргі білім беру жүйесінің басты бағыты – әрбір білім алушыға тең мүмкіндік 
жасау. Осы тұрғыда инклюзивті білім беру – ерекше білім беру қажеттіліктері бар 
оқушыларды жалпы білім беру үдерісіне толыққанды енгізуді кӛздейтін маңызды 
бағыт. Қазақ тілі сабағында инклюзивті білім беруді жүзеге асыру оқушылардың 
тілдік, коммуникативтік және әлеуметтік дағдыларын дамытуға кең мүмкіндік береді.  

Инклюзивті білім беру – ерекше білім беру қажеттіліктері бар балаларды 
жалпы білім беру жүйесіне қосу арқылы олардың әлеуетін ашуға және қоғамда 
толыққанды азамат ретінде дамуына жағдай жасайтын оқыту процесі. Бұл жүйе 
оқушылардың қабілеттері мен мүмкіндіктерін ескере отырып, сапалы білім алуға тең 
қолжетімділікті қамтамасыз етеді. Инклюзивті білім берудің негізгі мақсаты – білім 
алушылардың танымдық, әлеуметтік, және тұлғалық қажеттіліктерін қанағаттанды–
ратын орта қалыптастыру. Қазақстанда инклюзивті білім беру қоғамның толерант–
тылығын арттыру мен тең мүмкіндіктерді қамтамасыз ету үшін ерекше маңызды. 
Елдегі «Білім туралы» Заң және «Сапалы білім» ұлттық жобасы бұл бағыттағы негізгі 
тетіктерді айқындап отыр. Мысалы, қазақ тілі сабағында ерекше қажеттіліктері бар 
балаларды оқыту үшін түрлі тәсілдер қолдануға болады: мысалы, мәтінді бӛліп оқу, 
визуалдар арқылы түсіндіру немесе тапсырмаларды орындауға қосымша уақыт беру. 
Бұл әдістер оқушының ӛз әлеуетін іске асыруына мүмкіндік береді.Инклюзивті білім 
беру – қоғамның даму деңгейін кӛрсететін маңызды кӛрсеткіш. [1, с. 7]. 

Инклюзивті білім беру – барлық білім алушыларға, олардың қабілеті мен 
ерекшеліктеріне қарамастан, сапалы білім алуға тең мүмкіндік беретін жүйе. Бұл 
білім беру түрі әр баланың тұлғалық құндылығын, қажеттілігін құрметтеуге 
негізделген. Инклюзияның қағидаттары қоғамда толеранттылықты қалыптастыруға, 
ынтымақтастықты дамытуға, және ерекше қажеттіліктері бар балалардың әлеуетін 
толық ашуға бағытталған. Қазақ тілі сабағында, мысалы, ерекше қажеттіліктері бар 
оқушыларға арналған түрлі әдістерді қолдану, тапсырмаларды жеңілдету немесе 
шығармашылық жобаларға бейімдеу арқылы олардың оқуға деген қызығушылығын 



 
 

2 СЕКЦИЯ 
 

ИНКЛЮЗИВНОЕ ГУМАНИСТИЧЕСКОЕ ОБРАЗОВАНИЕ: ВЫЗОВЫ, ДОСТИЖЕНИЯ И ОБОБЩЕНИЕ ОПЫТА 
ИНКЛЮЗИВТІ ГУМАНИСТІК БІЛІМ: ҚИЫНДЫҚТАР, ЖЕТІСТІКТЕР ЖӘНЕ ТӘЖІРИБЕНІ 

 

1303 

 

арттыруға болады. Бұл әр бала үшін жеке білім жолын құруға мүмкіндік береді.Білім 
алу – әрбір баланың тума құқығы. Инклюзивті білім беру бұл құқықты жүзеге асыруда 
маңызды рӛл атқарады. Ол оқытудағы кедергілерді жойып, оқушылардың әлеуметтік, 
танымдық, және академиялық дамуына жағдай жасайды. Мысалы, қазақ тілі пәнінде 
түрлі оқыту құралдарын, соның ішінде визуалдар, аудиоматериалдар және интер–
активті әдістерді қолдану арқылы барлық балалардың оқу процесіне қатысуын 
қамтамасыз етуге болады. Қолжетімділік қағидаты барлық балалардың білім беру 
ресурстарына тең қол жеткізуін және олардың қажеттіліктеріне қарай оқыту 
формаларын бейімдеуді талап етеді. Бұл әр балаға ӛзін қоғамның толыққанды 
мүшесі ретінде сезінуге мүмкіндік береді. [2, с. 28]. 

Әртүрлілік – адамның табиғи күйі. Инклюзивті білім беру бұл идеяны қолдап, 
әр баланың ӛзіндік ерекшелігін құрметтеуді мақсат етеді. Бұл принцип оқушыларды 
бір–бірінің айырмашылықтарын қабылдап, сол арқылы дамуға және ынтымақ–
тастыққа үйретеді. Қазақ тілі сабағында әртүрлі деңгейдегі оқушылармен жұмыс істеу 
үшін саралап оқыту әдістерін қолдануға болады. Мысалы, дарынды оқушыларға 
күрделі шығармашылық тапсырмалар ұсынса, ерекше қажеттілігі бар балаларға 
жеңілдетілген жаттығулар берілуі мүмкін. Мұндай тәсіл әр баланың оқу процесінде 
ӛзін еркін әрі құнды сезінуіне жағдай жасайды. [3, с. 57]. 

Толеранттылық – инклюзивті қоғамның негізі. Инклюзивті білім беру жүйесі 
арқылы балалар бір–бірін құрметтеуге, қолдауға және ортақ мақсатта бірігіп жұмыс 
істеуге дағдыланады. Бұл қасиеттер қоғамның әлеуметтік бірлігін нығайтады. 
Мысалы, қазақ тілі сабақтарында оқушыларды топтық жобаларға тартып, ерекше 
қажеттілігі бар балаларды белсенді қатысуға ынталандыру – ынтымақтастықты 
дамытудың тиімді тәсілі. Балалардың бір–біріне кӛмек кӛрсетуі, ортақ жетістікке 
жетуге талпынысы олардың бойында мейірімділік пен жауапкершілікті қалып–
тастырады. Нәтижесінде, толерантты ұрпақ тәрбиелеу арқылы қоғам дамуының жаңа 
деңгейіне кӛтерілуге болады. 

Саралап оқыту әдістері және ерекше қажеттіліктері бар балаларға бейімделу. 
Саралап оқыту – инклюзивті білім берудің негізі. Қазақ тілі сабағында мұғалім 
оқушылардың жеке қабілеттерін ескеріп, тапсырмаларды әртүрлі деңгейде ұсынады. 
Мысалы, бір оқушыға мәтін құрастыру ұсынылса, басқасына дайын мәтіннен қажетті 
сӛйлемдерді табу тапсырмасы беріледі. Мұндай тәсіл барлық балалардың ӛз 
мүмкіндіктерін толық іске асыруына ықпал етеді.Инклюзивті білім беру мұғалім–
дерден кәсіби шеберлік пен икемділік талап етеді. Мұғалім ерекше қажеттіліктері бар 
оқушылармен жұмыс істеуде психологиялық қолдау кӛрсету, тиімді оқыту әдістерін 
таңдау және олардың білімге деген қызығушылығын арттыру дағдыларын меңгеруі 
қажет. Мысалы, қазақ тілі пәнінде ерекше қажеттілігі бар балаға визуалдық 
материалдар немесе қосымша түсіндіру әдістерін пайдалану – табысты оқытудың 
маңызды бӛлігі. [4, с. 32]. 

Ерекше білім беру қажеттілігі бар балалардың оқу нәтижелерін бағалау 
әдістеріне оқталайын. Оқу нәтижелерін бағалау әр оқушының даму деңгейіне сәйкес 
жүргізілуі тиіс. Мысалы, қазақ тілі сабағында ерекше қажеттіліктері бар бала үшін 
мәтінді толық талдаудың орнына, тек басты ойды табу тапсырмасы ұсынылады. Бұл 
әдіс балалардың үлгерімін объективті бағалауға мүмкіндік береді және олардың 
жетістіктерін айқындайды.Қалыптастырушы бағалау – оқушының күнделікті үлгерімін 
бақылау болса, жиынтық бағалау – тоқсан соңындағы жетістіктерін анықтауға 
бағытталған. Мысалы, қалыптастырушы бағалауда оқушының жазба жұмысы 
тексеріліп, кері байланыс беріледі. Ал жиынтық бағалау кезінде қазақ тілінде мәтін 

құрау немесе диктант жазу арқылы оқушының даму деңгейі анықталады. Бұл тәсіл 
оқыту тиімділігін арттыруға және оқушыға жеке қолдау кӛрсетуге негіз болады. 

Кӛптеген мектептер ерекше қажеттіліктері бар оқушыларды оқытуға толық 
бейімделмеген. Мысалы, қазақ тілі сабағында оқушыға қажетті тактильді құрал–
дардың, интерактивті тақталардың немесе арнайы отыратын орындықтардың 
болмауы оқыту процесін қиындатады. Бұл білім алуға кедергілер тудырып, олардың 
әлеуетін толық іске асыруына мүмкіндік бермейді.Кӛптеген мұғалімдер инклюзивті 
білім беру әдістемелерін жеткілікті деңгейде меңгермеген. Қазақ тілі сабағында 
ерекше қажеттіліктері бар балаларға арналған бейімделген әдістерді қолданудың 
аздығы оқыту сапасына әсер етеді. Мұғалімдердің арнайы курстар мен тренингтер 
арқылы дайындықтан ӛтуі маңызды. Инклюзивті білім беру туралы қоғамда ақпарат–
тандыру жеткіліксіз. Кейбір ата–аналар ерекше қажеттіліктері бар балалармен бір 
сыныпта оқытуға қарсы болады. Қазақ тілі сабақтарында әртүрлі оқушылардың бірге 
білім алуы толеранттылықты дамытуға және қоғамда түсіністік қалыптастыруға ықпал 
етеді, сондықтан ақпараттық компанияларды күшейту қажет. 

 
1–кесте. Инклюзивті білім берудегі мәселелер 

Мәселе Сипаттамасы Мысал 

Инфрақұрылымның 
жеткіліксіздігі 

Кӛптеген мектептер пандустар, 
тактильді жолақтар, арнайы 
кабинеттер сияқты материалдық 
базамен жабдықталмаған. 

Қазақ тілі сабағында ерекше 
қажеттілігі бар оқушы интерактивті 
тақтаның болмауы себебінен оқу 
процесіне толық қатыса алмайды. 

Мұғалімдердің кәсіби 
дайындығының 
жеткіліксіздігі 

Инклюзивті білім беру әдістерін 
меңгерген мұғалімдер саны аз, 
арнайы тренингтер мен курстар 
жеткіліксіз. 

Қазақ тілі мұғалімі ерекше 
қажеттілігі бар балаға тапсырманы 
бейімдеуде қиындықтарға тап 
болады. 

Қоғамдағы түсінік 
деңгейінің тӛмендігі 

Қоғам инклюзивті білім беру 
қажеттілігін толық түсінбейді, 
ерекше балаларға деген 
толеранттылық деңгейі тӛмен. 

Ата–аналар кейде ерекше 
қажеттілігі бар балалардың жалпы 
сыныпта оқуына қарсылық 
білдіреді. 

 
Инклюзивті білім беру – әрбір балаға білім алуға тең мүмкіндік беріп, қоғамның 

толеранттылығы мен прогрессивті дамуын қамтамасыз ететін маңызды қадам. Бұл 
жүйе барлық оқушылардың қажеттіліктерін ескеріп, олардың әлеуетін толық ашуға 
жағдай жасайды. Қазақстанда инклюзивті білім беру саласында бірқатар жетістіктер 
бар: арнайы ресурстық орталықтардың ашылуы, мұғалімдерді қайта даярлау және 
білім беру мекемелерінің инфрақұрылымын жақсарту. Дегенмен, инфрақұрылымды 
одан әрі дамыту, педагогикалық қолдау жүйесін нығайту және қоғамда ақпарат–
тандыруды күшейту қажет. Инклюзияны дамыту арқылы Қазақстан әділетті, ынты–
мақтастыққа негізделген болашаққа сенімді қадам жасайды. 

Қорыта айтқанда, қазақ тілі сабағындағы инклюзивті білім беру – білім 
алушылардың жеке ерекшеліктерін ескере отырып, барлығына бірдей сапалы білім 
ұсынудың тиімді жолы. Инклюзивті ортада ұйымдастырылған қазақ тілі сабағы 
оқушылардың тек тілдік білімін ғана емес, сонымен қатар коммуникативтік, 
әлеуметтік және тұлғалық дамуын қамтамасыз етеді. 

Инклюзивті оқытуда саралап оқыту, кӛрнекілік, коммуникативтік әдістер мен 
ақпараттық–коммуникациялық технологияларды жүйелі қолдану ерекше білім беру 
қажеттіліктері бар оқушылардың оқу материалын жеңіл әрі нәтижелі меңгеруіне 
мүмкіндік береді. Практикалық тапсырмаларды бейімдеп ұсыну арқылы әр оқушының 
сабаққа белсенді қатысуына, ӛз мүмкіндігін толық кӛрсетуіне жағдай жасалады. 

Сонымен бірге, инклюзивті қазақ тілі сабағы сыныптағы ӛзара сыйластықты, 
түсіністік пен қолдауды қалыптастырып, оқушыларды қоғамда ӛз орнын таба алатын 
тұлға ретінде тәрбиелеуге ықпал етеді. Сондықтан мұғалімнің кәсіби шеберлігі, 
әдістемелік ізденісі мен адамгершілік ұстанымы инклюзивті білім берудің табысты 
жүзеге асуының басты кепілі болып табылады. Инклюзивті білім беру – тең 
мүмкіндікке негізделген сапалы білімнің маңызды кӛрсеткіші. 

Аннотация 

В статье представлен обобщѐнный опыт реализации инклюзивного гуманистического 
образования в условиях общеобразовательной школы, осуществляющей обучение детей с 
тяжѐлыми нарушениями речи (ТНР) и задержкой психического развития (ЗПР). Раскрываются 
теоретико–методологические основания гуманистического подхода, описываются основные 
трудности и педагогические решения при создании поддерживающей образовательной среды. 
Особое внимание уделяется междисциплинарному взаимодействию специалистов и роли 
педагогического коллектива в формировании инклюзивной культуры школы. 

Ключевые слова: инклюзивное гуманистическое образование; поддерживающая образо–

